
ВОВЕД


ОУ „Манчу Матак“ е централно основно училиште лоцирано во Кривогаштани, општина Кривогаштани, со пет подрачни училишта во с. Крушеани, с. Врбјани , с. Годивле, с. Славеј и с. Подвис кое моментално е надвор од функција поради малиот број деца. Централното основно училиште во Кривогаштани опфаќа одделенија од I – VIII (осмолетка и деветолетка), а во подрачните училишта паралелките се од I - IV и се комбинирани. ОУ „Манчу Матак“ е воспитно-образовна институција која ги опфаќа учениците од населените места Кривогаштани, Крушеани, Врбјани, Годивле, Подвис и Славеј.  Делумно (од V - VIII одделение) ги прифаќаме и учениците  од селата: Светомитрани, Врбоец, Кореница, Милошево и Локвени.
Во состав на ЦОУ „Манчу Матак" – Кривогаштани влегуват две згради. Едната зграда која се уште постои во нашиот училишен двор, но каде што заради нејзината руинираност не се изведува настава е изградена во далечната 1923/1924 година. Зградата во која денес се изведува наставата изградена е во 1947 година, а се состои од фискултурна сала, 13 училници распоредени на приземје и спрат, како и други простории (медијатека, библиотека, наставничка канцеларија, канцеларија за стручната служба, соблекувална, канцеларии за директорот и секретарот и просторија за помошниот персонал). Нејзина доградба заради потребата од повеќе простории е извршена во 1980 година кога се изградил дополнителен дел составен од приземје и спрат во кој има уште 8 училници. Истовремено е извршена и изградба на спортски терени во училишниот двор, односно асфалтирани се ракометно и кошаркарско игралиште, а  ограден е и училишниот двор. Училишната зграда во 2001 година беше дополнета со изградба на санитарен јазол во нејзината внатрешност, а во почетокот на 2006 година училишната зграда беше делумно реновирана, односно беа заменети дотраените врати во неколку училници, заменет подот во сите училници, поправен дел од покривот на фискултурната сала. Во 2007 година се замени подот со ламинат на фискултуранта сала, се бојадиса оградата околу училиштето и се обележаа спортските терени и реквизити, се замени старата дограма од прозорците на училиштето со алуминиумска, се замени покривот на училиштето, се варосаа сите училници во училиштето.
Во текот на учебната 2008/2009 година и до почетокот на учебната 2009/2010 година се изградија нови тоалети во с. Годивле; се циментираше и делумно се поплочи подот во ходниците и влезот во централното училиште; се поставија решетки на прозорците и вратата на една училница; се постави електрична инсталација во медијатеката (просторија за родители); се инсталираше електрична и друга инсталација за потребите на проектот „Компјутер за секое дете“ во секоја училница во централното училиште; се замени старата прозорска дограма со нова алуминиумска во сите училници и делумно во ходниците во централното училиште; се изградија нови тоалети во с. Славеј. 
- Подрачното училиште во с. Крушеани

Во с. Крушеани  учат ученици во прво, II, III, IV и V ново одделение распоредени во две комбинирани паралелки од по две и три одделенија. 
Училишната зграда е стара градба која во 2001 година целосно е реновирана и е сосема соодветна за потребите. Училишниот двор е голем, но неограден. 
- Подрачното училиште во с. Врбјани

Во с. Врбјани учат ученици во прво, III, IV и V ново одделение распоредени во една комбинирана паралелка од четири одделенија.
Училишната зграда градба од поново време и е сосема соодветна за потребите. Училишниот двор е голем и убаво заграден и уреден. 
- Подрачното училиште во с. Годивле

Во с. Годивле  учат ученици од прво до V одделение распоредени во една комбинирана паралелка од 5 одделенија.
Училишната зграда е стара градба која досега не е воопшто реновирана, па е во многу лоша состојба. Училишниот двор е голем, но неограден. Санитарните јазли се реновирани, но недостасува вода во училиштето.
- Подрачното училиште во с. Славеј

Во с. Славеј  учат  ученици во во прво, II, III, IV и V ново одделение распоредени во една комбинирана паралелка од 5 одделенија.

Училишната зграда е стара градба која е во лоша состојба иако е соодветна за намената. Училишниот двор е голем, со тревни површини и  уреден, но нема дел од оградата и порта. Санитарните јазли се реновирани.

- Подрачното училиште во с. Подвис

Училишната зграда е нова градба која е сосема соодветна за намената, со внатрешни тоалети. Училишниот двор поседува асфалтирани игралишта. 
За жал во ова училиште  веќе трета година нема да се одвива настава поради малиот број на деца. За четирите деца од ова населено место ќе биде обезбеден секојдневен превоз до блиското село Годивле каде се одвива наставата.

Во текот на учебната 2009/2010 година, планираните активности во Годишната програма за работа на училиштето и во програмските прилози, составен нејзин дел, се реализирани според предвидените содржини и определената динамика за реализација и при тоа, во соодветните структурални подрачја од дејноста, постигнати се значајни резултати:

- Во наставата, резултатите кои се постигнати можат да се оквалификуваат како нешто послаби во споредба со претходните години. Оваа учебна година, средниот успех е 3,74, а минатата учебна година бил 3,77. Учениците од ново I до III одделение беа описно оценети. 
- 20 ученици беа упатени на дополнителна настава по математика, англиски јазик, и историја на крајот од учебната година, кои потоа успешно ја завршија и го завршија одделението. Тројца ученици поради екстремно слабиот успех во текот на целата учебна година го повторија одделението.
- Направени беа вкупно 8582 (7297 минатата учебна година) изостаноци од кои 8071 (6595 минатата учебна година)  оправдани и  511 (702 минатата учебна година)  неоправдани. Големиот број оправдани изостаноци се должи на долготрајните отсуства поради појавата на свинскиот грип оваа учебна година.
- Во текот на оваа учебна година во нашето училиште се запишаа 6 ученици од други училишта по барање на родителите, сите во петто одделение од подрачните училишта во Светомитрани и Врбоец, за кои има доставено преведници.  Од училиштето се отпишаа 3 ученици од кои 2 се ученици од ПУ во с. Славеј кои по желба на родителите по завршувањето на четврто одделение своето школување го продолжија во друго училиште. Еден ученик се отпиша по изречена педагошка мерка е префрлен во ОУ „Јонче Смугрески“ – Обршани. Во текот на учебната 2009/2010 година 4 ученици од трето одделение и еден ученик од второ одделение (ПУ с. Годивле) не посетуваа настава, а случајот е пријавен на Локалната самоуправа. Учениците до крајот на учебната година не се вратија  на училиште и останаа  неоценети. Се работи за ученици роми чии родители живеат номадски и не им се знае местото на живеење.


- Успешно се остварени и активностите од подрачјето на воннаставните активности, особено во работата на слободните ученички активности и ученичките натпревари, учество на конкурси и други манифестации по разни поводи и прослави;


- Се инсталираа 5 училници со компјутери со проектот „Компјутер за секое дете“;

- Успешно се имплементираше новото деветгодишно образование, заклучно со четврто одделение и седмо одделение, преку посета на обуки за новите наставни планови и програми од страна на наставниците, успешни планирања за новите програми, примена на нови методи и пристапи во наставата, посебно во одделенска настава со примена на Центри за учење од страна на некои наставници;


- Проектот за доставување на бесплатни учебници успешно се спроведе и заврши со враќањето на 99% од учебниците;


- Професионалниот развој на наставниот кадар во голема мера беше унапреден преку дисеминација од обуките и реализацијата на сопствената програма за професионален развој на наставниот кадар и програмата за подобрување на оценувањето на учениците.

По завршувањето на извештајниот период од анализата на постигнатото, се издиференцираа следниве приоритетни задачи за следната учебна година, кои заедно како дел од развојните цели по стратешки цели од Развојниот план на училиштето (за Година 2), ќе станат составен дел на Годишната програма за работа во учебната 2010/2011 година.

Стратешка цел 1: Унапредување на воспитно – образовниот процес
Развојни цели:

- Унапредување на оценувањето во училиштето;
- Унапредување на учењето и поучувањето: користење на нови методи и форми на работа во наставата и користење на компјутерската технологија во наставата;
Стратешка цел 2: Подобрување на резултатите

Развојни цели:

- Унапредување на соработката со родителите и заедницата;
- Подобрување на работата на училишната библиотека.
Стратешка цел 3: Подобрување на условите за работа во училиштето
Развојни цели:

- Опремување со нагледни средства и технички помагала (не се реализираше од минатата година);

- Набавка на фотокопир – апарат со голем обем на работа (не се реализираше од минатата година);
- Довршување на компјутеризацијата согласно проектот „Компјутер за секое дете“ уште во 4 – 5 училници;

- Инсталирање на разглас во училиштето (не се реализираше од минатата година) и
- Помали инфраструктурни зафати.

Како поопшти цели предвидени се следниве:

- успешно спроведување на деветгодишното основно образование;

- успешно спроведување на проектот „Бесплатни учебници“;

- успешно спроведување на екстерното оценување во училиштето.
Услови за остварување на воспитно-образовната работа

а) Просторни и материјално-технички услови


ОУ "Манчу Матак" располага со сопствени седум училишни згради, по една во с. Крушеани, с. Врбјани, с. Годивле, с. Подвис и с. Славеј и две во Кривогаштани.


Корисниот простор на сите овие објекти е делумно поправен, а се планира да се доправи следните учебни години.

Училиштето во Кривогаштани располага со спортски игралишта за фудбал/ракомет и за кошарка, а се располага и со фискултурна сала за потребите на учениците по физичко образование. 


Училиштето  располага со кабинети, училници, канцелариски простор и други простори за наменски потреби. Во прилогот е даден сеопфатен преглед на корисната површина во сопственост на нашето училиште (Прилог број 1).

Опременоста на училниците со опрема и намештај донекаде, но не целосно ги задоволува основните потреби за остварување на дејноста, истиот е делумно обновен, а оваа учебна година се очекува делумно да се обнови.
б) Наставни средства и технички помагала

Опременоста на училиштето  со наставни средства и технички помагала во последниве години е значително подобрена иако е потребно уште да се вложува во оваа област. 
Од поновите и употребливи нагледни средства и технички помагала, училиштето поседува: синтисајзер, радио и ЦД касетофони за сите кои им е потребен, дигитален фото-апарат, компјутери (8 единици за информатичкиот кабинет) и по еден во канцелариите на директорот и секретарот), факс – апарат, печатачи, два ЛЦД проектори, Лап – топ компјутер, Звучници, Музички систем, ЦД касетофони за подрачните училишта, за дел од кабинетите, Карти, Компаси, Математички прибори, Книги – сликовници за прво одделение, Книги - лектири за во подрачните училишта, од секој наслов во одделенска настава, Енциклопедии за сите научни области, Дидактички играчки за прво одделение, два мултифункциски уреди.
Ученици и паралелки


Во нашето училиште во учебната 2010/2011 година ќе учат вкупно 326 ученици,   Од нив 3 ученици се роми. Оваа учебна година во нашето училиште се запишаа 38 првоодделенци.
Бројот на паралелките по одделенија, бројот на ученици (машки, женски и вкупно) и националната припадност по училишта, може да се согледа од (Прилог број 2).
Наставен и друг стручен кадар

Прегледот на податоци за наставниците, стручните работници и другите вработени во нашето училиште и оние кои дополнуваат во него и со колку часови се застапени, нивните работни задачи во рамките на 40-часовната работна недела, ќе биде даден дополнително како анекс - Прилог бр. 3, 4 и 5).

Организација и остварување на воспитно-образовната работа.

Општа организација


Основната дејност ОУ "Манчу Матак" ја остварува според календарот за тековната учебна година. (Прилог број 6 и 6а).


Целовкупната настава од оваа учебна година ќе се одвива само во една смена, а временски еден час трае 40 минути. Една смена во централното училиште се воведува од оваа учебна година со цел да се подобри хигиената во училиштето, како и да се овозможи ноќно секојдневно дежурство од помошниот персонал. Начинот на организација во училиштето е даден во (Прилог број 7). Во нашето училиште за учениците од прво до трето одделение се спроведува проширена програма која се состои во прифаќање на учениците еден час пред почнување на наставата и испраќање еден час по завршувањето на наставата.
Во училиштето постои библиотечен фонд кој им стои на располагање на учениците и наставниците. Веќе беа направени напори за обновување на библиотечниот фонд, во централното и во подрачните училишта. 
Посебно библиотекар нема вработено, но таа дејност ја остваруваат веќе вработени наставници со вкупно 10 часа во неделата. 
Организација и реализација на наставата

а) Видови настава

Во тековната учебна година во училиштето ќе се изведува најмногу задолжителната настава, но ќе биде застапена и изборната. Нови наставни задолжителни предмети се: Природни науки и Техничко образование во одделенска настава (петто деветгодишно одделение) и Етика во шесто одделение. Во училиштето  како изборна настава ќе се изведува по следниве предмети: Работа со компјутери и Творештво од III – V одделение од деветгодишното основно образование. Етика во религиите во V одделение, Техничко образование со една група и Проекти од информатиката со една група во VI одделение, и Програмирање во VII и VIII одделение. Како втор странски јазик се изучува францускиот од VI одделение.
б) Планирање и подготовка на наставата
Сите наставници изработуваат годишни-глобални планирања, тематски и дневни планирања по предметите кои ги предаваат, за часот на одделенскиот раководител (програмата „Животни вештини) и за слободните ученички активности кои ги водат. Овие планирања, освен дневните треба да се предадат кај директорот на училиштето најдоцна до 15 септември 2010 година.
Оваа учебна година наставниците кои предаваат во I, II, III, IV и V ново одделение ќе реализираат програма според новото деветгодишно основно образование, а од 

V -  VIII одделение ќе се реализира иновирана програма.
Свои програми за работа доставуваат и Директорот на училиштето, педагогот, психологот, библиотекарот, заедницата на учениците, Училишниот одбор и Советот на родителите.
в) Изведување на наставата 

Наставата ќе се остварува пет работни денови во неделата, а ќе се реализира според распоред и број на часови по предмети усогласени со Наставниот план и програма.


Наставата ќе се изведува во класични училници по паралелки, а секоја паралелка ќе учи во своја училница. Часовите по Физичко образование во Централното училиште се изведуваат во фискултурната сала и во училишниот двор, а во подрачните во училишниот двор и во училниците. Од оваа учебна година во 5 училници од предметна настава се инсталирани компјутери за секое дете, а за учениците во одделенска настава на располагање им се ученичките лаптопи. 

За учениците кои заостануваат во совладувањето на наставниот материјал по одделни предмети ќе се организира и реализира дополнителна настава. Зависно согледаните потреби и пројавениот интерес на учениците Наставничкиот совет, најдоцна до крајот на првото тримесечие, ги утврдува предметите и донесува план и распоред за изведување на овој вид на настава.


Неделниот фонд на наставните часови  по одделенија и паралелки, во одделенска и предметна настава е даден во Прилог бр. 8 и 8а.. 

Воннаставни активности 

а) Слободните ученички активности

Во тековната учебна година ќе се организираат и реализираат предвидените слободни ученички активности, а нивната организација ќе биде во облик на секции. Часовите од слободните ученички активности ќе се евидентираат во распоредот на часови на училиштето.

Активностите ќе се одвиваат во текот на целата учебна година, а ќе се остваруваат задачи од нивните  годишни програми за работа. (Прилог бр. 9)
б) Ученички натпревари

Ученичките натпревари ќе опфаќаат активности преку кои ќе се презентираат постигањата на учениците и на училиштето  во наставата и другите подрачја на воспитно-образовната дејност.


Учениците од училиштето ќе земат учество на училишни, регионални и републички натпревари по оние предмети и области за кои ќе се организираат.


На распишани конкурси и други форми на натпревари, организирани по повод на државни празници, јубилејни прослави, и слично со свои творби по одделни предмети и области од дејноста ќе земат учество и учениците од нашето училиште. (Прилог бр. 10)
в) Заедница на ученици

Заедницата на ученици се организира во сите паралелки од V до VIII одделение. учениците избираат претставници од Заедницата на паралелката кои учествуваат во работата на Заедницата на  училиштето  што се формира на ниво на училиште.


Своите задачи Заедницата на учениците ќе ги реализира во текот на целата учебна година распоредени во состаноци, собири кои се свикуваат по потреба и по, а истите се распоредени во Програмата за работа на Заедницата на училиштето (Прилог број 11). 

Програмата за работа и активностите по неа на Ученичката заедница се регистрираат во одделенскиот дневник и во посебна евиденција. 
г) Ученички екскурзии

Заради проширување и продлабочување на знаењата на учениците како и заради остварување активности на учениците со забавен и рекреативен карактер, и во текот на оваа учебна година во нашето училиште ќе се организираат екскурзии.
Во учебната година  2010/2011 година се предвидени да се реализираат:

- Две екскурзии од забавно рекреативен карактер - есенска и пролетна,

- Една повеќедневна екскурзија за уениците од VIII одделение со општ воспитно - образовен карактер, низ Македонија и

- Една научна екскурзија со учениците од IV и V одделение низ Македонија.
Согласно интересот и условите можно е да се организираат и други екскурзии.

Други  активности

Грижа за здравјето на учениците

Задачите и содржините од оваа област ќе се остварува преку програмите по физичко и здравствено образование и другите наставни предмети, во склоп на слободните ученички активности а најголем број на часовите на одделенската заедница.


- Редовните лекарски систематски прегледи и имунизацијата на учениците ќе се реализираат во соработка со Јавните здравствени организации;
- Училиштето организира делумна исхрана со ладен оброк за учениците;

- Подобрување на хигиенските услови во училиштето  преку превземање на локални акции за чистење на училиштето;

- Организирање на излети и екскурзии за учениците;

- Реализација на низа предавања за превентива од заразни болести од страна на стручната служба на училиштето и други стручњаци;

- Предавања и разговори на часот на одделенската заедница, со стручната служба, одделенските раководители и со надворешни стручни лица во врска со превентивата од болестите на зависност и други содржини со кои се изградува свеста кај учениците за заштита на здравјето и воспитание и образование  за здрав начина на живеење. (Прилог бр. 12)
Општествено-корисна работа
 Во рамките на оваа дејност оваа учебна година ќе се реализираат следниве активности:

- Со почетокот на учебната година ќе се среди училишниот двор и училишните простории;

- Во септември да се направат и некои уредувања и на училишното игралиште;

- Месеците март и април се период кога ќе се реализира пролетното чистење на училиштето  и дворот, во рамките на одбележувањето на деновите на пролетта и екологијата;
- Други активности со вклучување на нашето училиште организирани на општинско и државно ниво;


Активностите за општествено - корисната работа се регистрираат во одделенскиот дневник. 

Културна и јавна дејност

Со посебна програма и јавен настап училиштето  ќе го одбележи Денот на училиштето (25.05.2011 година), а со одржување посебни часови, пригодни предавања и програми ќе се одбележат сите поважни датуми, настани и јубилеи.


Програмата за јавна и културна дејност на училиштето е во (Прилог бр. 13).

Комисија за одбележување на значајни датуми: Менче Клекачкоска, Трендафилка Клекачкоска, Дијана Каравилоска, Димеска Цветанка.
Соработка со родителите

Заради остварување на заеднички интереси на родителите од  учениците и училиштето  и оваа учебна година ќе се продолжи со соработката меѓу родителите и училиштето.


Оваа соработка ќе се остварува преку:


- индивидуални контакти на родителите со одделенските раководители и предметните наставници;


- индивидуални контакти и соработка на родителите со стручната служба и директорот;


- родителски средби  на ниво на паралелка;


- родителски средби на ниво на училиште;

Индивидуалните средби со родителите ќе се остваруваат во текот на целата учебна година.


Родителски средби на ниво на паралелка ќе се реализираат задолжително 4 - 5, а по потреба и повеќе во текот на оваа учебна година, на кои покрај успехот и поведението на учениците ќе се разгледуваат и други актуелни прашања значајни за паралелката.


Општи родителски средби ќе се одржат најмалку две, а по потреба и повеќе. Првата ваква средба ќе се одржи во текот на месец септември 2010 година, а за дневен ред се планираат следните содржини:


- Извештај за успехот на учениците во претходната учебна година;


- Прашања и проблеми, актуелни со почетокот на оваа учебна година;


- Други тековни прашања и забелешки од страна на родителите.


Втората општа родителско-наставничка средба ќе се одржи во месец јануари, 2011 година, а за дневен ред се планираат следниве содржини:


- Извештај за успехот, поведението и редовноста на учениците на крајот од првото полугодие од учебната 20010/2011 година;


- Излагање од страна на педагошко-психолошката служба;


- Заклучоци за подобрување на успехот во наредниот период и


- Тековни прашања од областа на соработката помеѓу родителите и наставниците и општо од животот и работата на училиштето.


Во училиштето функционира Совет на родители во кој се вклучени родители од учениците кои учат во училиштето. Советот на родители работи по своја програма. Програмата за работа на Советот на родители и списокот на родители во него дополнително ќе се  достават како анекс - Прилог број 14.
Следење, вреднување и унапредување на воспитно-образовната работа 


Активностите во ова подрачје имаат за цел обезбедување увид во организацијата, остварувањето и валоризацијата на воспитно-образовната работа и натамошно нејзино унапредување.


Училиштето работи според стратегија/критериуми за следење, вреднување и унапредување на воспитно-образовната работа во училиштето од кои се раководи оваа дејност.
Следење и вреднување 

Во текот на оваа учебна година систематски ќе се следи, анализира и вреднува:


- динамиката, квалитетот и квантитетот на реализацијата на Годишната програма на училиштето;


- плановите и подготовките за настава, нивниот квалитет и напредокот во нивното изготвување во однос на минатата учебна година;


- ефикасноста на организацијата и реализацијата на наставата, воннаставните активности и другите активности во училиштето;


- постигањата на учениците во наставните и воннаставните активности 
- оценувањето на учениците (Прилог бр. 15: Оперативна програма за унапредување на оценувањето – ќе се достави дополнително како анекс) и 


- педагошката евиденција и документација.


Носители на оваа активност ќе бидат: директорот и стручната служба во соработка со наставниот кадар.


Следењето и вреднувањето ќе се реализираат преку непосредни педагошки увиди, изготвување извештаи, анкетирање, анализи, информации, периодични писмени согледувања, полугодишен и годишен извештај и слично, нивно разгледување на состаноците на стручните органи и тела и донесување заклучоци и ставови по истите.

Унапредување на воспитно-образовната работа

Во текот на оваа учебна година како ќе се продолжи со перманентното унапредување на квалитетот на наставата, пред се од методички аспект како и зголемувањето на квалитетот на оценувањето, внесување на нови современи методи на наставна работа (интегрирана настава и примена на компјутеркста техника во наставата); создавање добра пракса и пренесување на сознанијата (лидерство на наставници). Ќе се даде простор и на вклучувањето на нови проекти од најразличен карактер и обем. Подетално во Планот за професионален развој.
Стручно и методско педагошко усовршување на наставниците и другите стручни работници
Стручното и методско-дидактичкото усовршување опфаќа активности на запознавање на наставниот и друг стручен кадар во училиштето  со промените и новите достигања во науката и технологијата на наставниот процес и нивна обука за изведување на наставата според современите сознанија и потреби.

Оваа учебна година се продолжува со унапредување на оценувањето на учениците во предметна настава и на унапредување на наставата по природната група предмети во предметна и одделенска настава, примена на ИКТ во наставата, а сето ова ќе се подигне на едно повисоко ниво преку проектот „Лидерство на наставници“.Подетално во Планот за професионален развој.

Планот за професионален развој на воспитно – образовниот кадар дополнително ќе се достави како анекс - Прилог бр. 16.
Стручни органи и тела


Стручни органи  во училиштето  се:


- Наставничнкиот совет, кој е највисок стручен орган во училиштето, а го сочинуваат сите наставници кои изведуваат настава, директорот на училиштето  и стручните соработници. И оваа учебна година ќе остваруваат активности планирани и програмирани во Годишната програма за работа, врз основа на неговите определени надлежности со Законот и Статутот на училиштето. (Прилог бр. 17)

-Одделенскиот совет е составен од наставниците кои изведуваат настава во паралелките, стручните соработници и директорот, а ќе остварува дејност со содржина на работа и определена динамика на реализацијата предвидена со Годишната програма за работа. (Прилог бр. 18)

- Раководителот на паралелката е индивидуален стручен орган, којшто со ученицитена паралелката одржува еден час седмично – час на одделенската заедница. Раководителот на паралелката остварува стручно-педагошки, организациски и административни задачи. За остварување на овие активности се изготвува годишна програма за работа за секое одделение посебно. 
Во сите одделенија (освен во прво, каде е интегрирана со другите часови) на овој час ќе се реализира програмата „Животни вештини“. Овие програми се доставуваат во прилог со Годишните планирања од наставникот.

- Стручни активи. Во нашето училиште функционираат стручните активи во одделенска и во предметна настава. Нивните програми за работа дополнително ќе се достават како анекс - Прилог 19 и  анекс - Прилог 20.

Управување и раководење
а) Училишен одбор

Училишнот одбор во ОУ "Манчу Матак" работи во состав од 9 члена и тоа: 3 од вработените во училиштето, тројца претставници од родителите на учениците, двајца претставници од основачот (локалната самоуправа) и еден од МОН. 

Училишниот одбор во ОУ „Манчу Матак“ е составен од:

1. Сотир Нешкоски - наставник во предметна настава – претседател;
2. Драги Петрески - наставник во предметна настава;
3. Лилјана Стојкоска – наставник во одделенска настава;

4. Смуткоска Силвана - претставник од Советот на родители;
5. Чавкоски Јане - претставник од Советот на родители;
6. Велјаноска Магдалена - претставник од Советот на родители;

7. Татјана Чируноска - претставник од локалната самоуправа;
8. Горан Везенкоски - претставник од локалната самоуправа и
9. Деспотоски Влатко- претставник од Владата на Р Македонија.
Согласно Законот и Статутот на училиштето  училишнот одбор ги остварува следниве активности во текот на учебната година:


- донесува Годишна програма за работа на Основното училиште и го усвојува Извештајот за работа на училиштето;


- утврдува финансиски план за работата на училиштето;


- ја усвојува годишната пресметка на училиштето;


- дава претходно мислење до директорот на училиштето  за приговорите на учителите, наставниците, стручните работници и воспитувачите;


- распишува јавен оглас за именување директор;


- дава претходно мислење за именување и разрешување на директор на училиштето;


- донесува Статут на Основното училиште;


- одлучува по жалби од учениците, родителите односно старателите на учениците 

- разгледува и други прашања утврдени со Статутот на училиштето. 
Програмата на Училишниот одбор при ОУ "Манчу Матак"  дополнително ќе се достави како анекс - Прилог 21.
б) Директор

Директорот, Светлана Костадиноска е раководен и стручен орган на училиштето. Сите обврски како административно – организаторски и педагошки раководител, во текот на учебната година ќе ги остварува според сопствената Годишна програма за работа. (Прилог бр. 22)


ОУ "Манчу Матак" има директор – Светлана Костадиноска, наставник во одделенска настава.
в) Стручна служба (стручни соработници)

ОУ "Манчу Матак" има вработено педагог, Бутлеска Убавка и психолог, Лажоска Н. Лидија.


Педагогот и психологот во оваа учебна година ќе остваруваат активности според планираните работни задачи во нивните годишни програми за работа. (Прилог бр. 23 и  Прилог бр. 24)
Педагошка евиденција и документација


Заради евидентирање и документирање на наставната воспитно-образовна работа и активностите од другите подрачја од дејноста на училиштето, во текот на оваа учебна година ќе се води соодветна педагошка евиденција и документација, усогласена со одредбите на постојната законска и подзаконска регулатива. 
Следењето на соодветното водење на педагошката евиденција и документација ќе го реализираат директорот и стручната служба на училиштето, периодично, пред класификационите периоди.
Управно - административни и помошно технички работи


Управно-административната и финансиската работа ќе ја извршува еден благајник – секретар. Работните задачи, во рамките на помошно-техничките работи ќе ги извршуваат еден хаусмајстор, осум помошни работници.

ЗАКЛУЧОК
Приоритетни задачи за реализација во учебната 2010/2011 година:

- Унапредување на оценувањето во училиштето;
- Унапредување на учењето и поучувањето: користење на нови методи и форми на работа во наставата и користење на компјутерската технологија во наставата;

- Унапредување на соработката со родителите и заедницата;
- Подобрување на работата на училишната библиотека.
- Опремување со нагледни средства и технички помагала (не се реализираше од минатата година);

- Набавка на фотокопир – апарат со голем обем на работа (не се реализираше од минатата година);
- Довршување на компјутеризацијата согласно проектот „Компјутер за секое дете“ уште во 4 – 5 училници (да се дореализира);

- Инсталирање на разглас во училиштето (не се реализираше од минатата година) и
- Помали инфраструктурни зафати во централното и подрачните училишта.


Како поопшти цели предвидени се следниве:

- успешно спроведување на деветгодишното основно образование;

- успешно спроведување на проектот „Бесплатни учебници“;

- успешно спроведување на екстерното оценување во училиштето.
Август, 2010 година, Кривогаштани


Директор:





Претседател на УО:

__________________




____________________

Светлана Костадиноска

